
Annotatsiya 

Maqolada Farg‘ona vodiysi sharoitida oltinko‘z (Chrysopidae: Chrysoperla) entomofagining biologik 
xususiyatlarihaqidayangi ma’lumotlarkeltirilgan. 

Tadqiqotlar 2020-2021 yillar davomida Farg‘ona viloyati sharoitida o‘tkazilgan. Oltinko‘z lichinkalari va imagolari 
tabiatda hamda biolaboratoriya sharoitida kuzatilgan. Hasharotlar va ularning entomofaglarini yig‘ish hamda kolleksiyalar 
tayyorlashda umumiy qabul qilingan entomologik uslublardan foydalanilgan. Hasharotlar biologiyasi va ekologik 
xususiyatlariga doir ma’lumotlar boshqa mualliflar ishlariga qiyosiy tahlil etib borilgan. 

Yig‘ilgan materiallar asosida Farg‘ona vodiysi sharoitida uchrovchi oddiy oltinko‘zning morfometrik belgilari, 
ularinng rangi va o‘lchamlari, hayotiy sikli bayon etilgan. Oltinko‘z entomofagini laboratoriya sharoitida sun’iy 
parvarishlash hamda undan unumli foydalanish bo‘yicha ma’lumotlar keltirilgan.  

 
Аннотация 

В статье представлены новые сведения о биологических особенностях энтомофага златоглазки 
(Chrysopidae: Chrysoperla) в Ферганской долине. 

Исследования проводились в условиях Ферганской области в течение 2020-2021 годов. Личинки и имаго 
золотарника наблюдались в природе и в условиях биолаборатории. При сборе насекомых и их энтомофагов, а 
также при составлении коллекций использовались общепринятые энтомологические методы. Данные по 
биологии и экологическим особенностям насекомых были подвергнуты сравнительному анализу в работах других 
авторов. 

На основе собранных материалов описаны морфометрические признаки, цвет и размеры листьев, 
жизненный цикл трехцветного обыкновенного золототысячника в условиях Ферганской долины. Представлены 
данные по искусственному содержанию и эффективному использованию алтынкузского энтомофага в 
лабораторных условиях 

Abstract 
The article provides new information on the biological characteristics of the entomophagous lacewing 

(Chrysopidae: Chrysoperla) in the Fergana Valley. 
The studies were carried out in the conditions of the Fergana region during 2020-2021. Larvae and adults of 

goldenrod were observed in nature and in biolaboratory conditions. When collecting insects and their entomophages, as 
well as compiling collections, generally accepted entomological methods were used. Data on the biology and ecological 
features of insects were subjected to a comparative analysis in the works of other authors. 

On the basis of the collected materials, the morphometric features, color and size of the leaves, the life cycle of 
the tricolor common centaury in the conditions of the Ferghana Valley are described. The data on the artificial keeping 
and effective use of the Altynkuz entomophage in laboratory conditions are presented.  

 
Kalit so‘zlar: entomofag, oltinko‘z, biolabaratoriya, imago, sitotroga, zararlangan arpa, tabiiy usul, Farg‘ona. 
Ключевые слова: энтомофаг, златоглазка, биолаборатория, имаго, цитотрога, поврежденный ячмень, 

естественный способ, Фергана. 
Keywords: entomophagous, goldfish, biolaboratory, imago, cytotroga, damaged barley, natural method, 

Fergana. 

 
Kirish. O‘simlik zarakunandalariga qarshi biologik kurash qulay va samarali bo‘lib, ekologik 

toza mahsulot yetishtirishda muhim ahamiyat kasb etadi. Jumladan, atrof-muhit, insonlar va 
jonzotlar uchun mutlaqo bezarar bo‘lgan biologik kurash usulini qo‘llash tufayli 
agrobiotsenozlardagi qishloq xo‘jaligi madaniy o‘simliklarga jiddiy zarar yetkazadigan kuzgi tunlam, 
karadrina, o‘rgimchakkana va shiralar kabi zararkunanda  hasharotlarga qarshi bugungi kunda bir 

1Zokirova Gulnora Mamadjonovna – Farg‘ona davlat universiteti  o‘qituvchisi. 
2Kamolov Shoxrux Xakimjon o‘g‘li – Farg‘ona davlat universiteti  talabasi. 



Aniq va tabiiy fanlar   
  BIOLOGIY, TUPROQSHUNOSLIK 

 

 44 2022/№1 
 

qancha entomofaglardan keng ko‘lamda foydalanilmoqda [1, 10, 11, 12, 16]. Bunday entomofaglar 
orasida oltinko‘z (Chrysopidae: Chrysoperla) entomofagi alohida o‘rinni egallaydi.  

 
ADABIYOTLAR TAHLILI VA METODOLOGIYA.  
O‘zbekistonda zararkunanda hasharotlarning entomofaglarini o‘rganish usullarini 

takomillashtirishda B.P.Adashkevichning xizmatlari beqiyos hisoblanadi. Uning bir qator ishlarida 
sabzavot agrotsenozida uchrovchi asosiy zararkunandalar hamda ularning entomofaglari, ularga 
qarshi kurashda biologik va uyg‘unlashgan choralarni qo‘llashga oid takliflar ishlab chiqilgan [1].  

Farg‘ona vodiysi hududida sabzavot-poliz ekinlari hasharotlari faunasining so‘nggi tahlili 
2019-2020 yillarda I.I.Zokirov tomonidan olib borilgan. Olimning ta’kidlashicha, sabzavot-poliz 
ekinlari agrotsenozlarida hasharotlar ulushining ko‘pligi, o‘z navbatida, ularning entomofaglari 
salmog‘i yuqori bo‘lishiga sabab bo‘ladi [3, 4, 5, 8, 9]. Shu jihatdan muallif ularning tur tarkibini 
o‘rganib, taksonomik ro‘yxatini tuzgan. Xususan, vodiy sharoitida sabzavot-poliz agrotsenozlarida 
dominant bo‘lgan entomofaglarning 5 turkumiga mansub 17 oilaning 72 turi uchrashi aniqlagan. 
Chrysopidae (oltinko‘zlar) oilasiga mansub Chrysoperla carnea (Stephens, 1836), Chrysopa 
dubitans McLachlan, 1887, Chrysopa prasina Burmeister, 1839, Chrysopa albolineata Killington, 
1935 turlari ushbu ro‘yxatdan o‘rin olgan [13, 14, 15, 16].  

Tadqiqotlar 2020-2021 yillar davomida Farg‘ona viloyatining Toshloq, Qo‘shtepa, Quva, 
Farg‘ona tumanlari hamda Farg‘ona va Marg‘ilon shaharlari sharoitida olib borildi. Oltinko‘z 
lichinkalari va namunalari tabiatda va Farg‘ona viloyati Quva tumanida joylashgan “Oltinko‘z 
biolabaratoriyasi”da bir vaqtning o‘zida kuzatib, o‘rganib borildi.  

Zararkunanda hasharotlar hamda ularning entomofaglarini yig‘ishda va kolleksiyalar 
tayyorlashda umumiy entomologik uslublardan foydalanildi [1, 6, 10, 12]. Tabiatdan 100 dan ortiq 
oltinko‘z lichinka va imagolari yig‘ildi. Entomofag hasharotlar ekologiyasi, “fitofag-xo‘jayin” va 
“parazit-xo‘jayin” tizimlarini o‘rganishda B.P.Adashkevich [1], M.Bigon, Dj. Xarper, K. Taunsend [2], 
Sh.Xo‘jayev [12], X.X.Kimsanboyev [10], I.I.Zokirov [7, 14, 17], hasharotlarni aniqlashda 
aniqlagichlar [6] va boshqa mualliflarning fundamental ishlaridan foydalanildi. 

OLINGAN NATIJALAR VA ULARNING MUHOKAMASI. 
O‘rganishlar O‘zbekiston sharoitida asosan oddiy oltinko‘z (Chrysoperla carnea ) va yetti 

nuqtali oltinko‘z (Chrysoperla septempunktata) ko‘p qo‘llanilishini ko‘rsatdi. 
Farg‘ona vodiysi sharoitida uchrovchi oddiy oltinko‘z to‘rqanotli, ko‘zlari yaltiroq turuvchi 

o‘rtacha kattalikdagi yashil hasharot bo‘lib, tanasining uzunligi 20-25 mm, qanotlarini yoyganda 30-
40 mm ni tashkil etadi. Tuxumlari ovalsimon bo‘lib qilsimon poyacha ustida joylashadi. Lichinkasi 
uzunchoq bo‘lib, tanasining o‘rta qismi yo‘g‘on, bosh va orqa tomoni esa ingichka bo‘ladi.  

Oltinko‘z lichinkalari kompodiysimon bo‘ladi. Lichinka rangi och sariq tusda, keyinchalik 
sariq-qo‘ng‘ir rangda, ba’zan ko‘kish qo‘ng‘ir tusga kiradi. Oltinko‘z g‘umbagi yumaloq oq tusli pilla 
ichida bo‘ladi.  

Oddiy oltinko‘z tabiatda diapauzaga kirgan imago (otalangan va otalanmagan) holda 
daraxtlar yoriqlarida, o‘simlik qoldiqlari ostida va hatto binolarning ichida qishlaydi. Erta bahorda 
sutkalik harorat +11-16 ℃ bo‘lganda bu hasharotlar qishlash joylaridan chiqadi (14-19.III.2021, 
Toshloq, Quva).  

Oddiy oltinko‘zning qishlashdan chiqishi tahminan mart oyining ikkinchi o‘n kunligiga to‘g‘ri 
kelsa, ularning g‘o‘zaga tuxum qo‘yishi may oyining  ikkinchi uchinchi o‘n kunligiga to‘g‘ri keladi 
(17-24.V.2021, Toshloq, Qo`shtepa). Imagosi 35-45 kun yashab, shu davr ichida 250 dan 500 ga 
qadar tuxum qo‘yadi.  Tuxumdan 5-6 kun ichida lichinka chiqadi. Lichinkalar jag‘larini o‘simlik 
kanalari, o‘rgimchakkana, kichik yoshdagi ko‘sak qurtlari va ularning tuxumlariga sanchib ularning 
ichiga hazm suyuqligini yuboradilar so‘ngra yarim hazm bo‘lgan oziqani so‘radi. Bir kunlik lichinka 
11 tadan 30 tagacha zararkunandalarni qirishi qayd etildi.  

Odatda bu hasharotlar o‘z hayoti davomida 500-600 zararkunanda zararli hasharot va 
kanalarni qirishi mumkinligi boshqa mualliflar tomonidan ma`lum qilingan.  

Farg‘ona viloyati Quva tumanida joylashgan  “Oltinko‘z biolabaratoriyasi”da ham oltinko‘z 
entomofagi ko‘paytiriladi. Oltinko‘z entomofagini biolabaratoriyada ko‘paytirish uchun, eng avvalo, 
don kuyasi kapalagini ko‘paytirish lozim. Buning uchun arpa qaynagan suvda 1-2 daqiqa 
zararsizlantirib olinadi va bir kun davomida dimlanadi. U maxsus patnislarda, ya’ni kyuvetalarga 2-

3 sm qalinlikda yoyib chiqiladi hamda namligi 16% ga yetgungacha shamollatiladi. Kyuvetaga 
solingan zaralangan arpaning beshta tomoniga sitotroga tuxumidan (1 kg arpaga 1 gr sitotroga 
tuxumi) qog‘ozchalarga qo‘yib chiqiladi. Sitotroga tuxumi termostatda (+24℃ harorat, 80% namlik) 
3-4 kun saqlangan bo‘lishi lozim. Qurtlar to‘liq donga kirib ketgunga qadar arpaga tegilmaydi. 
Kapalaklar uchib chiqa boshlaguniga qadar har kuni namlab turiladi. Arpaning namligi 16% dan 
oshib ketmasligi kerak. Xona harorati +24-25℃, namlik 75-80% bo‘lishi lozim. Don kuyasi 
kapalaklari ucha boshlagach, uch litr hajmli bankalarga 300 gr arpadan solinadi. Kapalaklarning 
50-60% ucha boshlagandan keyin mato tasmalariga yangi qo‘yilgan oltinko‘z tuxumlari 300 
donadan solib chiqiladi. Tuxumdan chiqqan oltinko‘z lichinkalari don kuyasi kapalagining tuxumi, 
lichinkasi va hatto kapalaklari bilan ham oziqlanadi, 15-18 kunda oziqlanishdan to‘xtab pilla o‘rab 
g‘umbakka aylanadi. Oltinko‘z imagolari 6-8 kundan keyin paydo bo‘la boshlaydi. Ular darhol 3 litrli 
bankalarga 70-80 tagacha uchirib o‘tkaziladi va bankalar ichiga oltinko‘z tuxumlarini olish 
maqsadida toza mato tasmalari solinadi. Oltinko‘z imagolari har kuni toza 3 litrli bankalarga uchirib 
olish tavsiya etiladi. Oltinko‘z imagolari har kuni toza bankalarga ko‘chirib o‘tkazilmasa, tez 
kasallikka chalinadi. 3 litrli bankalarga uchirib olingan oltinko‘z imagolarini oziqlantirish uchun 
bankalar chetiga asal surilgan mato osiladi hamda 4-5 ta ezilgan qurt qog‘ozchalarga solib banka 
tagiga tushuriladi.  

Oltinko‘z tuxumini pushtdorligini yanada oshirish maqsadida pivo achitqisi, qog‘ozchalarga 
surilib, banka ichiga solinadi. Oltinko‘z imagolari oziqlanib bo‘lgach 3-4 kundan keyin tuxum qo‘ya 
boshlaydi.  Mato tasmalariga qo‘yilgan oltinko‘z tuxumlari har 2-3 kunda olinib, toza mato 
tasmalariga almashtiriladi. Oltinko‘z imagolari har kuni toza bankalarga uchirib olinadi va 
yuqoridagi usulda oziqlantirib boriladi. Oltinko‘z bir oygacha tuxum qo‘ya oladi. Zararlangan 
arpadan oltinko‘z imagolari to‘liq uchib chiqa bo‘lgach, arpalar yangilariga almashtiriladi. Olingan 
oltinko‘z tuxumlarini qishloq xo‘jaligida foydalanish uchun tadbiq etiladi yoki yana oltinko‘z 
ko‘paytirishda qo‘llaniladi.  

Oltinko‘z entomofagidan qishloq xo‘jaligida foydalanishda 3-4 kunlik tuxumlari yoki 
lichinkalari qo‘llaniladi. Biolabaratoriyada ko‘paytirilayotgan oltinko‘z entomofagidan yaxshi samara 
olish uchun tabiiy sharoitda rivojlangan ya’ni dala ekinzorlarida yig‘ib olingan oddiy oltinko‘zdan 
foydalanish maqsadga muvofiq bo‘ladi.  

Oltinko‘zni bioloabartoriyada yetishtirish jarayonlarini o‘rganish  davomida uning tabiatdagi 
samaradorligini Quva tumanidagi hududi 50 gektar bo‘lgan “Ehsonali Rahmatov” nomli  fermer 
xo‘jaligi hududida tahlil qilganimizda, quydagi xulosalalar olindi. Tabiatda oltinko‘zning bo‘g‘in 
berish miqdori iqlim sharoitlariga hamda atrofdagi bo‘g‘imoyoqlilar miqdor zichligiga bog‘liq bo‘ladi. 
Masalan, mart oyining birinchi ikkinchi o‘n kunliklarida harorat +10-15℃ ga yetganda 1m2  
maydondagi begona o‘tda 2 ta o‘simlik shirasi kuzatilganda  (1 ga yerda 20000 ta bo‘ladi) oltinko‘z 
1:30 nisbatda qo‘yildi (Quva, 2021).  

Aprel oyining ikkinchi uchinchi o‘n kunligida havo harorati +18-22 ℃  bo‘lganda go‘za 
shiralari ko‘rina boshladi va shu davrda oltinko‘z tuxumlari 1:1 nisbatda chiqarildi. May oyining 
oxiridan boshlab havo haroarti +21-31℃ ga yetganda o‘simlik shiralariga qarshi oltinko‘z 1:30 
nisbatda chiqarildi (Қува, 2021).  

Tahlillar davomida shu narsa ma’lum bo‘ldiki, oltinko‘z nam havoni yaxshi ko‘radi. Shu 
sababli sug‘oriladigan dalalar va ariq yoqalarida ko‘p uchraydi. Tabiatda oltinko‘zning bo‘g‘in berish 
miqdori iqlim sharoitlariga hamda atrofdagi bo‘g‘imoyoqlilar miqdor zichligiga to‘g‘ridan-to‘g‘ri 
bog‘liq bo‘ladi.   

XULOSA  
Qishloq xo‘jaligi ekinlariga katta zarar keltirayotgan fitofaglarga qarshi keng turdagi kimyoviy 

pereparatlarni qo‘llash nafaqat tabiat, balki sabzavot, poliz va boshqa qishloq xo‘jalik 
mahsulotlariga ham jiddiy ta’sir etadi. Bu o‘rinda, mahsulotni imkoni boricha kimyoviy moddalar 
ishlatmasdan yetishtirish muhim, artof-muhit musaffoligi va insonlar salomatligini saqlashda 
biologik usuldan foydalanish lozim. 

Hozirgi kunda dunyo aholisining o‘sish tendensiyasi tahlil etilsa, aholining 50% dan ortig‘i 
shaharlarda yashashini aniqlangan. Bu ulush 2050-yilga kelib 70% ga yetishi mumkin, ya’ni 30 
qildan keyin 6.3 milliard aholi shaharlarda yashashi bashorat qilinmoqda. Bu esa, o‘z navbatida, 
aholini organik mahsulot bilan ta’minlash, ertapishar va serhosil navlar yetishtirish bilan bir qatorda, 

qishloq xo‘jaligida zararkunandalarga qarshi entomofaglardan keng foydalanishni taqozo etadi. 
Ayniqsa, urbanoekosistema uchun zararsiz bo‘lgan tabiiy va samarali usullardan foydalanishni 
hayotga tadbiq etishni talab etadi. Umuman olganda, biologik usul ham ekologik, ham iqtisodiy 
tomondan samarali hisoblanadi. 

